
LUNSOD NG CHULA VISTA

Proposisyon E

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng isang simpleng mayoriya o 
nakararami (higit sa 50%) ng mga botante na bumoboto sa proposisyon.

WALANG PINAPANIGANG PAGSUSURI NG ABUGADO NG LUNSOD

Ang Proposisyon E ay isang panukalang inihaharap ng isang inisyatibo ng mga mamamayan at
nagmumungkahing susugan ang Elemento ng Paggamit ng Lupa ng Pangkalahatang Plano ng Chula Vista,
tulad ng inangkin noong Disyembre 13, 2005, sa pamamagitan ng pagdadagdag ng dalawang mga
pagtatakda. Ang unang pagtatakda ay mangangailangan ng pag-apruba ng botante sa anumang
iminungkahing pagbabago sa Pangkalahatang Plano na magtataas ng pinapahintulutang taas ng mga gusaling
higit sa 84 piye sa karamihang lugar sa Lunsod. Ang ikalawang pagtatakda ay maglalagay ng limitasyon ng
taas ng gusali na 45 piye sa Third Avenue sa pagitan ng mga Kalyeng E at G.

Sa kasalukuyan, sa ilalim ng Pangkalahatang Plano, ang matataas na gusali sa Lunsod ng Chula Vista ay
inilalarawan bilang walo o higit pang mga palapag, at nililimitahan sa mga espesipikong lugar, katulad ng Mga
Lugar ng Tuon ng Transit (Transit Focus Areas) at ang Sentrong Panglunsod ng Silangang Rantso ng Otay
(Otay Ranch Eastern Urban Center). Gayundin, ang anumang espesipikong proyekto ay kailangang aprubahan
sa pamamagitan ng proseso ng pagrerepaso ng pagpapaunlad sa Lunsod, na karaniwang nagbibilang ng
pagpaplano, disenyo, at mga pagsusuring pangkapaligiran sa mga pagbibistang pampubliko.

Kung aprubahan ang Proposisyon E, ang mga sumasang-ayon sa mga proyekto ng pagpapaunlad o muling
pagpapaunlad, na nagmungkahing lumampas sa 84 piye sa taas sa karamihang mga lugar sa Lunsod, ay hindi
lamang kailangang sumunod sa kasalukuyang mga proseso ng pagsusuri ng Lunsod sa pagpapaunlad, ngunit
kailangan ding kumuha ng awtorisasyon mula sa mga botante ng Lunsod. Ang isang eleksiyon ay
kakailanganin para sa bawat indibidwal na proyekto. Ang Proposisyon E ay hindi tahasang nangangailangan
ng pag-apruba ng botante sa anumang iminungkahing proyektong lalampas sa 84 piye sa Lugar ng
Pagpaplano ng Harap ng Baybay ng Lunsod, tulad ng inilarawan sa Pangkalahatang Plano, o anumang lugar
sa kanluran ng (Daanang) Interstate 5.

Ang Proposisyon E ay hindi nagngangalan kung sino ang magbabayad sa halaga ng iniatas na eleksiyon. Ang
Proposisyon na ito ay maaring magkaroon ng tama sa pananalapi sa Lunsod ng Chula Vista kung ang Lunsod
ang magbabayad sa halaga ng isang eleksiyon. Ang Proposisyon E ay maari ring magdagdag ng kawalang-
katiyakan sa mga sumasang-ayon sa mga proyektong pangkinabukasan. Ang isang sumasang-ayon sa
proyektong maaring maapektuhan ng proposisyong ito ay aatasang sumunod sa lahat ng kasalukuyang
pagpaplano, disenyo, at mga proseso ng pagsusuring pangkapaligiran, ngunit hindi makakakuha ng
pangwakas na pag-apruba maliban kung at hanggang sa aprubahan ng mga botante ang proyekto.

Ang Proposisyon E ay maglilimita rin sa taas ng mga gusaling nasa Third Avenue Village, inilarawan bilang
Third Avenue sa pagitan ng mga Kalyeng E at G, sa 45 piye. Ang taas ng gusali ay susukatin mula sa
pangkaraniwang antas ng pagdaiti ng gusali sa lupa hanggang sa pinakamataas na punto ng gusali, kabilang
ang mga nakakabit sa itaas ng bubong. 

PROP E

Aangkinin ba ang ordinansang sumususog sa Pangkalahatang Plano ng Chula Vista na mangangailangan ng
pag-apruba ng botante sa mga pagbabago sa Pangkalahatang Plano na nagtataas sa pinapahintulutang taas
ng mga gusaling higit sa 84 piye sa karamihang mga lugar sa Lunsod, at nagtatakda ng limitasyon ng taas ng
gusali na 45 piye sa mga itinakdang lugar sa Third Avenue?

Ang buong teksto ng proposisyong ito ay sumusunod sa mga pangangatwiran at mga sagot.

Ang layunin ng Proposisyon E ay ang magkaroon ng bisang pangnakaraan na aapekto sa bawat proyekto, na
hindi nagpasimula ng malaking pisikal na konstruksiyon o gumawa ng malaking mga pagpapaayos at
nagtamo ng malalaking pagkakautang dahil sa matapat na pag-asa sa isang maybisang permiso ng Lunsod na
tapusin ang konstruksiyon na ibinigay pagdating ng Hulyo 13, 2007.

Kung aprubahan, ang Konseho ng Lunsod ay aatasang gumawa ng mga pagbabago sa ordinansa ng
pagsosona ng Lunsod upang matiyak ang pagkakapareho sa panukalang ito. Kung aprubahan ang
Proposisyon E ng isang simpleng mayoriya o nakararami (higit sa 50%) ng mga botante na bumoboto sa
proposisyon, ang kanyang mga pagtatakda ay maaring palitan o pawalang saysay lamang ng isang susunod
na boto ng mga tao sa Chula Vista.

PANGANGATWIRANG PANIG SA PROPOSISYON E

Kami ay naniniwala na ang mga tao ng Chula Vista ay dapat magkaroon ng isang boses sa panghinaharap na
pagpapaunlad sa ating lunsod.  Ang ating mga alalahanin, kabilang ang trapiko at anyo, ay kailangang lutasin
kapag may nagnanasang palitan ang kasalukuyang Pangkalahatang Plano na pahintulutan ang taas ng mga
gusali ng higit sa walumpu't apat na piye sa karagdagang mga lugar.

Ang mga tao ng Chula Vista ay nagnanasang panatilihin ang makasaysayang kalikasan ng ating lunsod,
habang pagtuloy sa pagsulong tungo sa isang kinabukasan ng kaunlarang ekonomiko kasama ng
pagpapaunlad na nagpapahusay, sa halip na nakakapinsala, sa ating uri ng buhay.

Kami, at ang aming kasalukuyang Pangkalahatang Plano, ay kumikilalang ang mga matataas na gusali ay may
lugar sa Chula Vista. Ang mga ito ay dapat mailagay kung saan ang mga sistema ng transportasyon ay
naitatag upang paglingkuran sila, at kung saan ang mga kasalukuyang kapitbahayan ay hindi magagambala,
mapapaalis o mabibigatan sa trapiko. Ang kasalukuyang plano ay nagtatakda sa mga lugar ng sasakyan at sa
Sentrong Panglunsod sa Silangan (Eastern Urban Center) para sa naturang pagpapaunlad. Pahihintulutan ang
pagpapatayo ng matataas na gusali para sa ari-ariang nasa kanluran ng I-5, kabilang ang harap ng Baybayin.
Sa ilalim ng Proposisyon E , ang mga lugar na ito ay hindi maaapektuhan.

Subalit, ang sinumang tagapagpaunlad na nagmumungkahi ng isang gusaling mas mataas kaysa sa
walumpu't apat na piye sa labas ng mga lugar na ito ay kailangang humiling ng pag-apruba sa mga botante ng
Chula Vista.

May isang pagbabago sa kasalukuyang plano para sa Third Avenue Village. Sa Third Avenue (Ikatlong
Abenida) sa pagitan ng mga Kalyeng E at G, ang isang limitasyon ng apatnapu't-limang piye ay itatatag. Ito ay
nagbababa sa pinakamataas na limitasyon ng taas sa pito sa pitumpu't-siyam na mga parselang naroon, dahil
ang ibang mga parsela ay nalimitahan na sa apatnapu't-limang piye ng Lunsod.

Ang pagboto ng OO sa Prop E ay nangangahulugan na:

• Tayo ay nagpapadala ng isang maliwanag na mensahe na nais nating marinig ang ating boses.
• Pinoprotektahan natin ang makasaysayang kalikasan ng Third Avenue Village at gayunpaman ay

tinitiyak ang kakayahan ng mga negosyo na lumawig sa ating komunidad.
• Pinoprotektahan natin ang Pangkalahatang Plano mula sa mga pagbabago ng mga

maimpluwensiyang tagapagpaunlad na walang pag-apruba ng botante.

DAVID J. (JIM) PETERSON
Dating Direktor ng Pagpaplano para sa Lunsod ng Chula Vista

EARL E. JENTZ
May-ari ng Negosyo sa Third Avenue

THERESA B. ACERRO
Presidente
Kapisanang Sibik ng Timog-kanlurang 
Chula Vista

MICHAEL MACE
May-ari ng Ari-arian sa Downtown Third Avenue 
at May-ari ng Negosyo

FRANK M. ROSEMAN
Tagapagtatag
Museong Pamana ng Chula Vista

SAGOT SA PANGANGATWIRANG PANIG SA PROPOSISYON E

Pagsasabi ng Totoo

Ang Prop E ay masama para sa Chula Vista. Pinapawalang halaga nito ang mga pagbibistang pampubliko at
mahusay na mga pasiya ng pagpaplano. Sa halip, ikinukulong nito ng permanente ang mga kinalabasan ng
maling pagpaplano na maari lamang maisaayos ng mamahaling mga pambuong estadong eleksiyon.

Ang Katotohanan ay … Pinapawalang saysay ng Prop E ang mga pasiyang ginawa sa pamamagitan ng mga
pagbibistang pampubliko at mga pagawaang naging bunga ng Pangkalahatang Plano ng Chula Vista at
Espesipikong Planong Panloob ng Lunsod. Ito ay isinulat sa loob ng nakasarang mga silid ng isang mayaman
na may-ari ng apartment na gumastos ng daang-libong mga dolyar upang masubukang nag-iisang palitan ang
pagpaplanong panghinaharap ng lunsod, na walang mga pagbibistang pampubliko o pagsusuring
pangkapaligiran.

Ang Katotohanan ay … Binabantaan ng Prop E ang muling pagpapasigla ng mga matatandang lugar,
nagpapalayas sa mga negosyo at nagpapababa sa halaga ng mga ari-arian. Kung kaya  ang Kapisanan ng
Third Avenue Village at Salang Pangkomersiyo ay laban sa Prop E.

Ang Katotohanan ay … Pinahihintulutan ng Prop E ang mga tagapagpaunlad na iwasan ang mga pagbibistang
pampubliko at mga pagsanggalang pangkapaligiran.

Ang Katotohanan ay … Binabantaan ng Prop E ang mga lokal na ospital, pinipigilan ang kanilang kakayahang
magpasamoderno, magpalawak ng serbisyo at abutin ang mga pangangailangan ng komunidad. Kung kaya
ang mga namumuno sa Scripps Mercy at Sharp Chula Vista ay laban sa Prop E.

Ang Katotohanan ay … Binabantaan ng Prop E ang mga serbisyo ng pulis at pagprotekta sa sunog sa
pamamagitan ng pagbaba ng kinikita ng lunsod, higit na nagpapalala sa mga problema ng pananalapi ng
lunsod. Kung kaya ang Kapisanan ng mga Opisyal ng Pulisya at mga Bumbero ng Chula Vista ay laban sa
Prop E.

Samahan kami sa pagboto ng HINDI sa Proposisyon E!

CHRIS BOYD
Punong Opisyal na Tagapagpaganap, Sentrong Medikal ng Sharp Chula Vista

CHERYL COX
Alkalde
Lunsod ng Chula Vista

JERRY R. RINDONE
Diputadong Alkalde
Lunsod ng Chula Vista

FRED ROWBOTHAM
Presidente
Kapisanan ng mga Opisyal ng Pulisya ng 
Chula Vista

STEVE MILLER
Presidente
mga Bumbero ng Chula Vista



PR-E_FIL.fm- Page-5

PANGANGATWIRANG LABAN SA PROPOSISYON E

Ang Proposisyon E ay isang  hakbang pabalik para sa Chula Vista.

Ang Prop E ay bumabaliktad sa mga taon ng pagsali ng mga mamamayan sa Pangkalahatang Plano ng
Lunsod, nagbabanta sa matagumpay na muling pagpapaunlad sa mga nakakatandang lugar ng bayan, at
nakakaapekto sa higit na kailangang konstruksiyon sa mga mas bagong lugar. Ito ay negatibong
nakakaapekto sa lokal na ekonomiya, mga trabaho at mga serbisyo ng lunsod.

Ang Prop E ay tinustusan ng isang tagapamuhunan ng mga ari-arian, na ni-walang mga pampublikong
pagbibista, mga pananaliksik pangkapaligiran, o pagsusuri sa pananalapi.  Ang kanyang mga mali ay
maari lamang ayusin ng mamahaling mga eleksiyon.

Ang Prop E ay pumipigil sa muling pagtatayo ng lokal na mga ospital. … Ang Prop E ay naglilimita sa mga
plano ng pag-akit ng isang pang-apatang taon na unibersidad. ... Ang Prop E ay pumipigil sa pagpapatayo
ng bahay ng matatanda.

Ang Prop E ay nagtataguyod sa mga tagapagpaunlad na umiwas sa mga pagbibistang pampubliko at mga
pagsusuring pangkapaligiran upang maari nilang "bilhin" ang mga pag-apruba sa proyekto ng mga
mahuhusay na kampanyang pampulitika.

Ang Prop E ay nagpapalala sa kalagayan ng pananalapi ng lunsod. Ito ay naglilimita sa pamumuhunan sa
mga mahihirap na lugar, sinisiraan ang mga bagong negosyo na magtayo dito, at nagpapababa sa halaga ng
mga ari-arian. Ang pagpigil sa muling pagpapaunlad ay nagpapanatili sa kahirapan.

Kailangan ng Chula Vista ang muling pagpapasigla sa lugar ng downtown, hindi mga balakid na pumipigil sa
atin na magtamasa ng mga bagong negosyo, mga restoran, at mga bilihan.

Ang dalawang kasalukuyang mga gusali sa downtown Chula Vista na nagbigay ng malaya at tinutulungang
pagtira ng mga matatandang mamamayan sa maraming taon ay hindi dapat naging posibleng ipatayo sa ilalim
ng mga tuntunin ng Prop E. Sa halip, sila ay mangangailangan ng mamahaling mga eleksiyon na
magkakahalaga sa mga nagbabayad ng buwis ng $50,000 o higit pa (at $500,000 o higit pa para sa mga
espesyal na eleksiyon) -- upang ilagay ang kahit maliliit na pagbabago sa balota! Ito ay pera na kundi ay
maaring magamit ng pulisya, mga bumbero, at pagpapanitili sa ating mga kalye, mga parke at mga aklatan.

Huwag bumoto para magbigay ng pagkontrol ng ating kinabukasan sa propagandang pampulitika sa halip na
sa mahusay na pagpaplano.

Hindi ito ang panahon para pigilin ang kinabukasan ng ating Lunsod. Mangyaring samahan ang Sala ng
Komerisyo ng Chula Vista, Kapisanan ng Third Avenue Village, at mga Taga-Chula Vista para sa
Maykapanagutang Pagpaplano sa pagboto ng HINDI sa Proposisyon E.

ROBERT TODD HOFF
VP Pinunong Tagapagpaganap sa Pamamalakad

Ospital ng Scripps Mercy Chula Vista

CHERYL COX
Alkalde
Lunsod ng Chula Vista

JERRY R. RINDONE
Diputadong Alkalde
Lunsod ng Chula Vista

FRED ROWBOTHAM
Presidente
Kapisanan ng mga Opisyal ng Pulisya ng Chula 
Vista

STEVE MILLER
Presidente
mga Bumbero ng Chula Vista

SAGOT SA PANGANGATWIRANG LABAN SA PROPOSISYON E

Ang Proposisyon E, ang Inisyatibo ng Proteksiyon ng Pangkalahatang Plano, ay nagbibigay sa IYO ng boses
sa Bulwagang Panglunsod.

Ang Prop. E ay isang  hakbang pasulong para sa Chula Vista. Ito ay nagbibigay sa mga mamamayan ng
isang boses sa malalaking mga pagpapaunlad na nangangailangan ng mga pagbabago sa Pangkalahatang
Plano, nagpoprotekta sa Makasaysayang Third Avenue, at binabawasan ang mabigat na impluwensiya ng
mga tagapagpaunlad sa Bulwagang Panglunsod.

Ang Prop. E ay nagpoprotekta sa ating mga kapitbahayan sa pamamagitan ng pagbibigay sa mga residente ng
isang boto sa mga pagbabago ng pagpapaunlad ng matataas na gusali sa Pangkalahatang Plano, mga
pagpapaunlad na makakaapekto ng malaki sa uri ng ating buhay.

Ang mga opisyal ng lunsod, mga espesyal na interes at mga tagapagpaunlad ay lahat nagnanasang mapanatili
ang status quo at iwanan ang mga residenteng tumalakay sa dumadaming trapiko, mga baku-bako ng daanan,
at mga pagputol sa mga serbisyo ng lunsod.

Huwag paloloko sa mga hindi totoong pangungusap at mga pananakot. Ang inisyatibo ng taas ng gusali na
nirepaso at sinuri ng Lunsod noong 2007 ay nagtakda na "mukhang hindi mababawasan ng malaki ang
pangkalahatang kakayahan ng pagpapaunlad at kung gayon ay hindi mapipigilan ang Lunsod sa pagtamo ng
kanyang mga layunin sa Pangkalahatang Plano na paglikha ng trabaho at halo ng balanseng paggamit ng
lupa."

Gayundin, ang mga pangungusap na ang Prop. E ay maglilimita ng mga planong pag-akit ng isang pang-
apatang taon na unibersidad ay hindi totoo. Ang lugar ng Unibersidad ay walang mga limitasyon ng taas sa
ilalim ng kasalukuyang mga plano at hindi maaapektuhan ng Prop. E.

Kami ay naniniwala sa Pangkalahatang Plano, sa Lunsod ng Chula Vista, at sa kanyang mga mamamayan.
Mangyaring samahan ang Kapisanang Sibik ng Timog-kanlurang Chula Vista at Crossroads II sa pagsuporta
sa Prop. E.

Ang Prop. E ay nagbibigay sa mga residente ng Chula Vista ng isang tunay na boses, nagpoprotekta sa
Makasaysayang Third Avenue, at binabawasan ang mabigat na impluwensiya ng mga tagapagpaunlad sa
Bulwagang Panglunsod.

Mangyaring bumoto ng oo sa Prop. E.

NORBERTO P. SALAZAR
Miyembro ng Lupon, Kapisanang Sibik ng Timog-kanlurang Chula Vista

Guro

GEORGE GILLOW
Dating Miyembro ng Konseho ng Chula Vista
at Alkalde Pro-Tem (1978-82)

GUSTAVO CORONA
May-ari ng Negosyo sa
Downtown Third Avenue

SUSAN WATRY
Miyembro ng Lupon, Crossroads II

DAVID J. PETERSON
Dating Direktor ng Pagpaplano
Lunsod ng Chula Vista

IMINUNGKAHING ORDINANSA

PAGPROTEKTA SA PANGKALAHATANG PLANO

SA PAMAMAGITAN NG PAG-APRUBA NG BOTANTE SA ILANG MGA PAGBABAGO AT 
PAGTATAKDA NG MGA LIMITASYON NG TAAS

Seksyon 1.  Layunin at mga Natagpuan – Pagprotekta mula sa masyadong masinsinang pagpapaunlad at
mas matataas na mga gusali

Ang ordinansang ito ay naghahangad na protektahan ang mga residente ng Chula Vista mula sa trapiko,
nakikita, na katangian ng komunidad at mga tama ng imprastruktura mula sa masyadong masinsinang
pagpapaunlad at mas matataas na mga gusali.

Ang hangarin ay upang protektahan ang Pangkalahatang Plano, tulad ng inaprubahan noong Disyembre 13,
2005, mangangailangan ng pag-apruba ng botante na magtataas ng pinapahintulutang taas ng mga gusaling
higit sa 84 piye sa karamihang lugar sa lunsod, at maglalagay ng limitasyon ng taas ng gusali na 45 piye sa
Third Avenue sa pagitan ng mga Kalyeng E at G. Ang isang pahayag ng mga dahilan para sa iminungkahing
aksiyon tulad ng pinag-iisipan sa petisyon ay ang sumusunod:

Ang mga tao ng Chula Vista ay dapat magkaroon ng boses sa pagprotekta sa Pangkalahatang Plano laban sa
mga pagbabagong lalong magpapasikip sa trapiko, magpapabigat sa kasalukuyang mga pasilidad kabilang
ang paradahan at gagawa ng mga di kanais-nais na tanawin mula sa mga matataas na gusaling ipinapatayo sa
maling mga lugar. Ang mga tao ng Chula Vista ay nag-aalala rin tungkol sa pagprotekta ng katangian ng lugar
ng Third Avenue Village, kung saan ang sobrang pagpapaunlad ay magkakaroon din ng hindi magandang
tama sa nakikitang tanawin, trapiko at paradahan.

Ang Pangkalahatang Plano ay kumikilalang ang mga matataas na gusali ay may lugar sa Chula Vista. Ang mga
ito ay dapat mailagay kung saan ang mga sistema ng transportasyon ay itinatag upang paglingkuran sila, at
kung saan ang mga kasalukuyang kapitbahayan ay hindi magagambala, mapapaalis o mabibigatan. Sa ilalim
ng inisyatibong ito, ang Lugar ng Pagpaplano ng Harap ng Baybayin (Bay Front), at ibang mga lugar na
itinatakda ng Pangkalahatang Plano na maaring gamitin para sa pagpapatayo ng matataas na gusali ay hindi
maaapektuhan. Sa ilalim ng inisyatibong ito, ang mga botante ay magkakaroon ng isang boses sa pagprotekta
sa Pangkalahatang Plano laban sa mga pagbabagong makakaapekto ng hindi mabuti sa uri ng buhay ng mga
residente.

Seksyon 2.  Pagsusog sa Pangkalahatang Plano

Ang Elemento ng Paggamit sa Lupa ng Pangkalahatang Plano ay sa pamamagitan nito sinususugan
upang idagdag ang sumusunod:

A.  Pag-apruba sa mga Pagbabago ng Limitasyon ng Taas. Walang pagbabago sa Pangkalahatang Plano
na may layunin o epekto ng pagtataas sa pinapahintulutang taas ng gusali sa loob ng anumang lugar na
mas mataas sa 84 piye ang magkakaroon ng bisa maliban kung at hanggang sa ito ay maaprubahan ng
isang simpleng mayoriya ng boto ng mga bumoboto sa Lunsod sa isang eleksiyon, maliban sa
pinapahintulutan sa ilalim ng Pagbabago sa Pangkalahatang Plano ng Chula Vista tulad ng inaprubahan
noong Disyembre 13, 2005 o ng pagtatatag na ito. Ang limitasyon na ito ay uukol sa anumang
pagbabago sa Pangkalahatang Plano maaprubahan man ito bilang isang pagbabago ng pangkalahatang
plano, espesipikong plano, o ng anumang kaparehong aksiyon.

Walang pag-apruba ng botante ang kakailanganin para sa anumang pagbabago ng Pangkalahatang
Plano na makakaapekto sa Lugar ng Pagpaplano ng Bayfront, tulad ng kinilala sa Elemento ng Paggamit
sa Lupa ng Pangkalahatang Plano ng Chula Vista na sinusugan at inangkin noong 1989, o anumang
lugar sa kanluran ng Interstate 5.

B.  Pagprotekta sa Third Avenue Village. Walang gusaling bahagi ng anumang pagpapaunlad sa Third
Avenue Village, na humaharap sa Third Avenue sa pagitan ng Kalye E at Kalye G, ang lalampas sa 45
piye sa taas, walang kinalaman sa anumang ibang pagtatakda ng Pangkalahatang Plano ng Chula Vista.

C.  Taas ng Gusali.  Para sa mga layunin ng mga taludtod A at B, ang taas ng gusali ay kakalkulahin mula
sa pangkaraniwang antas ng pagdaiti ng gusali sa lupa hanggang sa pinakamataas na punto ng gusali,
kabilang ang mga nakakabit sa bubong.

Ang mga pagtatakdang ito ay hindi uukol sa mga pagsusog na kinakailangan upang sumunod sa batas
estado o pederal.

IMINUNGKAHING ORDINANSA (Ipinagpatuloy)

Seksyon 3. Pagpapairal

A.  Sa petsang pagkakaroon ng bisa ng ordinansang ito, ang lahat ng mga pagtatakda ng inisyatibong ito
ay isisingit sa Pangkalahatang Plano bilang isang pagsusog dito, maliban na kung ang apat na mga pagsusog
na pinahintulutan ng batas ng Estado para sa taon ng kalendaryo kung kailan ito inaprubahan ay nagamit na
para sa taon bago ang maybisang petsa ng inisyatibong ito, ang pagsusog sa Pangkalahatang Plano ay
magiging unang isisingit sa Pangkalahatang Plano sa Enero 1 ng susunod na taon.

B.  Ang anumang pagtatakda ng batas ng Lunsod, kabilang ang anumang pagsosona o ibang regulasyon
ng pagpapaunlad, na hindi kaugma sa pagsusog na isiningit sa pamamagitan ng inisyatibong ito ay hindi
maaring pairalin sa limitasyon ng hindi pagkakaugma, alinsunod sa mga batas ng Estado ng California.
Kabilang dito, walang kinalaman sa anumang kasalungat na ordinansa ng Lunsod, patakaran o regulasyon,
ang mga pagtatakda ng inisyatibong ito ay uukol sa bawat proyekto na hindi nagpasimula ng malaking pisikal
na konstruksiyon o gumawa ng malaking mga pagpapaayos at nagtamo ng malalaking pagkakautang dahil sa
matapat na pag-asa sa isang maybisang permiso na ibinigay ng Lunsod ng Chula Vista na tapusin ang
konstruksiyon ng isang gusali alinsunod sa mga taning ng permisong ito sa panahon na ipinahayag ang
Pahayag ng Layuning Magpamahaging petisyon na ito, o Hunyo 30, 2007, alinman ang mas nahuhuli.

C. Upang matiyak na manatiling isang makabuluhan at buong dokumento ng pagpaplano ang
Pangkalahatang Plano ng Chula Vista, ang mga pagtatakda sa Pangkalahatang Plano na inangkin sa
pamamagitan ng inisyatibo ay mangingibabaw sa anumang magkasalungat na mga pagtatakda ng
Pangkalahatang Plano, tulad ng inaprubahan sa o pagkatapos ng Disyembre 13, 2005.

D.  Kapag nangyari na ang Konseho ng Lunsod ay nag-apruba ng isang pagbabago, pagsusog o pasiya
ng ibang paggamit ng lupa na kailangan, sa mga taning ng inisyatibong ito, na maaprubahan ng mga botante
sa Lunsod ng Chula Vista upang magkaroon ng bisa, ang Konseho ng Lunsod ay magtatakda sa usapin na
pagbotohan ng publiko.

E.  Ang Konseho ng Lunsod ay magpapatawag ng anumang eleksiyon na inaatas ng inisyatibong ito para
sa susunod na maaring mangyaring pangkalahatang munisipal na eleksiyon o maaring, sa kanyang
pagpapasiya, magtakda ng isang espesyal na eleksiyon.

Seksyon 4. Konstruksiyon

Wala sa inisyatibong ito ang mangangahulugan na gagawang hindi legal sa anumang makabatas na
paggamit na kasalukuyang ginagawa sa anumang ari-arian. Wala sa inisyatibong ito ang mangangahulugan na
mangangailangan ng higit sa isang simpleng mayoriyang boto para sa pag-angkin ng inisyatibong ito o para
sa pag-apruba ng anumang panukalang panghinaharap na inaatas ng inisyatibong ito. Wala sa inisyatibong ito
ang mangangahulugan na makikialam sa mga karapatan na kumuha ng mga bonus ng kasukalan sa ilalim ng
abot-kayang mga batas ng pagbabahay o maglilimita sa mga karapatan o mga pakinabang sa ilalim ng mga
batas ng pagbabahay.

Seksyon 5. Pagkaputol

Ang mga pagtatakda ng inisyatibong panukalang ito ay hindi uukol sa limitasyong sila ay lumalabag sa
mga batas ng estado o pederal. Kung anumang salita, pangungusap, taludtod, sugnay, seksyon o bahagi ng
inisyatibong ito ang itinakdang walang saysay ng isang hukuman, ang mga natitirang salita, pangungusap,
taludtod, sugnay, seksyon o bahagi ay mananatiling may saysay at maaring pairalin.

Seksyon 6. Pagsusog o Pagpapawalang Saysay

Ang inisyatibong ito ay maaring susugan o pawalang saysay lamang ng mga botante sa isang eleksiyon
ng Lunsod.

Seksyon 7. Petsa ng Pagkakabisa

Alinsunod sa Kodigo ng mga Eleksiyong Munisipal ng Estado ng California seksyon 9217, kung ang
isang mayoriya ng mga botanteng bumoboto sa isang iminungkahing ordinansa ay bumotong panig dito, ang
ordinansa ay magiging isang maybisa at may saysay na ordinansa ng lunsod. Ang ordinansa ay ituturing na
inangkin sa petsa na ang boto ay pinagtibay ng kinatawang lehislatibo at magkakaroon ng bisa 10 mga araw
pagkatapos ng petsang ito.




